
A: MACHNAMH 
 

Beidh tú ag féachaint ar ball ar mhír faoi chuairt Uachtarán na Stát Aontaithe ar Éirinn. Pléigh na ceisteanna 

seo a leanas leis na daoine eile sa ghrúpa sula bhféachfaidh sibh ar an mír.  

  

1. Seo thíos cúpla pictiúr den chuairt a thug Joe Biden ar Áras an Uachtaráin agus ar Theach Farmleigh. 

Pléigí an méid atá ag tarlú sna pictiúir le chéile. Bainigí úsáid as an stór focal sa bhosca chun cuidiú 

libh. 

 
 
 
 

 

 

 

 

 

 

 

 

 

 

 

2. Conas a d’aistreofá an teachtaireacht a scríobh Joe Biden i Leabhar na gCuairteoirí: 

 

‘Your feet will bring you where your heart is.’ 

 

 

 

 

 
 
 

 

Joe Biden in Éirinn 

        Nuacht TG4 (Leibhéal B2) 

Garda Onóra, Clog na Síochána, ag cur crann darach, cruinniú leis an Taoiseach 

B: FOCLÓIR 
 

1. Beidh na focail thíos le cloisteáil sa mhír ar ball. An féidir leat na leaganacha Gaeilge a aimsiú      anois 

sula bhféachfaidh tú ar an mír? Bain úsáid as www.focloir.ie chun cuidiú leat, más gá. 

 

  
personal message:    _____________________   

inspection:     _____________________   

infantry battalion:    _____________________   

set up:      _____________________ 

to commemorate:    _____________________ 

Good Friday Agreement:   _____________________   

a sign of loyalty:    _____________________ 

bilateral:     _____________________ 

leadership     _____________________ 

matters of democracy:   _____________________ 

 

 

2. Féach ar an mír den chéad uair. An raibh na focail chéanna agat féin? 

 

3. Cén post atá ag na daoine seo a leanas agus cá mbíonn siad ag obair? 

 
    Leo Varadkar, Micheál Martin, Norma Foley agus David Norris 

 

4. Cén Ghaeilge atá ar Dublin Castle? 

 
 

 
 

 

 

 

 

 

 
 

 

 
 

http://www.focloir.ie/

C: TUISCINT 
 

  

Bain úsáid as na pictiúir seo thíos chun achoimre ghearr a scríobh ar ábhar na míre.  

 
 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Léigh amach an achoimre a scríobh tú don duine in aice leat. An raibh an dá achoimre mar a chéile? 

D: FEASACHT TEANGA 
 

1: Cruinneas gramadaí (an tuiseal ginideach uatha agus iolra) 

Bhí a lán samplaí den tuiseal ginideach sa mhír. Líon isteach na bearnaí anois leis an bhfoirm cheart 

de gach ainmfhocal agus den alt.  

 
An tuiseal ginideach, uatha: 

Uachtarán (Éire):    _______________________ 
Áras (an tUachtarán):    _______________________ 
Clog (an tSíocháin):    _______________________ 
Comhaontú Aoine (an Céasadh):  _______________________ 
i ndiaidh (an chuairt):    _______________________ 
trasna (an pháirc):    _______________________ 
cúrsaí (an Úcráin):    _______________________ 
 
An tuiseal ginideach, iolra: 

Uachtarán (na Stáit Aontaithe):   _______________________ 
Leabhar (na Cuairteoirí):   _______________________ 
Amhrán (na Fianna):    _______________________ 

 

2: Cruinneas gramadaí (na horduimhreacha) 

Féach ar na samplaí seo ón mír agus freagair na ceisteanna: 

‘...an ceathrú hUachtarán...’   ‘an seachtú cathlán coisithe is fiche...’ 

a) Scríobh amach na horduimhreacha ó 1 – 10 agus bain úsáid as na samplaí thuas chun na rialacha a 

bhaineann leis na horduimhreacha a léiriú. Scríobh do chuid freagraí isteach sa tábla thíos.   

b) Cad iad na hathruithe a chuirtear i bhfeidhm ar na hainmfhocail ‘bliain’ agus ‘uair’? 

  Uachtarán cathlán bliain uair 

1      

2-10      

 

3: Cruinneas gramadaí (na briathra) 

Féach ar an mír arís agus breac síos na leaganacha a chloiseann tú inti de na briathra seo a leanas: 

  déan:      ___________________ 
  sínigh:      ___________________ 
  seinn:      ___________________ 
  taistil:      ___________________ 
  freastail:     ___________________ 

E: CUMARSÁID 
 

1: Caint  

Pléigh na ceisteanna seo leis na daoine eile i do ghrúpa: 

 

1. Cad eile a rinne Uachtarán Biden le linn a thurais in Éirinn? 

2. An gceapann tú gur shíl an Teach Bán gur éirigh go maith leis an turas? Cén fáth? 

3. An gceapann tú gur shíl polaiteoirí na hÉireann gur éirigh go maith leis an turas? Cén fáth? 

4. Cad a cheap tú féin faoin turas? 

5. Tá Joe Biden clúiteach, nó míchlúiteach, as faux pas nó meancóga a dhéanamh. An ndearna sé 

aon cheann agus é in Éirinn? 

 

 

 

 

 

 

2: Scríobh  

Scríobh alt gearr faoin méid a rinne Joe Biden ar an dara lá dá thuras in Éirinn, is é sin an lá a clúdaíodh sa 

mhír. Ní leor achoimre lom a scríobh, áfach! Caithfidh tú do thuairim a thabhairt faoin turas freisin. Ar éirigh 

go maith leis an turas nó ar theip ar an turas? 

AN SCRIPT 
 

 

Eibhlín Ní Choisdealbha 
Uachtarán na Stát Aontaithe, Joe Biden, ag caint le Teachtaí Dála agus Seanadóirí i dTigh1 Laighean 
tráthnóna. An ceathrú hUachtarán riamh ar na Stáit Aontaithe lena leithéid a dhéanamh.  
 
Níos luaithe ar maidin, chuir Uachtarán na hÉireann, Michael D. Higgins, agus a bhean chéile, Sabina, 
fáilte roimis2 an Uachtarán Biden go hÁras an Uachtaráin.  
 
Shínigh an tUachtarán Leabhar na gCuairteoirí agus thug sé le fios d’iriseoirí gur scríobh sé, ‘an áit a bhfuil 
do chroí, is ann a thabharfaidh do chosa thú,’ mar chuid dá theachtaireacht phearsanta.  
 
Seinneadh Amhrán Náisiúnta na Stát Aontaithe agus Amhrán na bhFiann agus ina dhiaidh, dhein3 an 
tUachtarán Biden cigireacht ar an nGarda Onóra, ina raibh baill den seachtú cathlán coisithe is fiche ó 
Dhún Mhic Aogáin i nDún Dealgan.  
 
I ndiaidh cruinniú príobháideach idir an bheirt uachtarán, bhuail an tUachtarán Biden Clog na Síochána, a 
cuireadh i bhfearas i ngairdín Áras an Uachtaráin in 2008 chun comóradh a dhéanamh ar dheich mbliana 
ó síníodh Comhaontú Aoine an Chéasta. 
 
Chuir an tUachtarán Biden crann darach sa ghairdín. Comhartha dílseachta atá sa dair, de réir traidisiúin. 
I ndiaidh na cuairte ar Áras an Uachtaráin, thaistil an tUachtarán trasna na páirce go Tigh Farmleigh, áit go 
gcuir4 an Taoiseach, Leo Varadkar, fáilte roimis.  
 
Sara5 raibh cruinniú príobháideach, déthaobhach ag na ceannairí, ghabh an Taoiseach buíochas leis an 
Uachtarán as a gceannaireacht maidir le cúrsaí na hÚcráine agus as cúrsaí daonlathais agus as an tsaoirse 
a chosaint.  
 
Níos déanaí tráthnóna, freastalóidh an tUachtarán Biden ar dhinnéar speisialta stáit i gCaisleán Bhaile Átha 
Cliath.  
 
Eibhlín Ní Choistealbha, Nuacht TG4.   

 

 
 

 

 

 

 

 
 

1 tigh = leagan canúnach de ‘teach’ 
2 roimis = leagan canúnach de ‘roimh’/’roimhe’ 
3 dhein = leagan canúnach de ‘rinne’ 
4 go gcuir = leagan canúnach de ‘ar chuir’ 
5 sara = leagan canúnach de ‘sula’ 

NÓTAÍ & FREAGRAÍ 
 

A: MACHNAMH 
Is féidir gach triúr nó ceathrar a chur ina suí le chéile chun plé a dhéanamh ar na ceisteanna. Is é aidhm 
na gníomhaíochta seo ná na foghlaimeoirí a ullmhú don mhír le teacht. Is mír chasta í, a bhfuil stór focal 
dúshlánach inti. Iarr orthu cur síos a dhéanamh ar a bhfuil ag tarlú sna pictiúir agus gan a bheith buartha 
mura bhfuil na focail ar fad acu. Abair leo go mbeidh siad ag plé cúrsaí foclóra ar ball. 
 
‘Your feet will bring you where your heart is.’ ‘An áit a bhfuil do chroí, is ann a thabharfaidh do 

chosa thú.’ 
B: FOCLÓIR 

1. An stór focal: 
 

personal message   teachtaireacht phearsanta 

inspection  cigireacht 

infantry battalion   cathlán coisithe 

set up  (cuir) i bhfearas   

to commemorate   comóradh a dhéanamh 

Good Friday Agreement  Comhaontú Aoine an Chéasta 

sign of loyalty comhartha dílseachta   

bilateral  déthaobhach 

leadership  ceannaireacht 

matters of democracy  cúrsaí daonlathais 

 
 

2. Tabhair deis do na foghlaimeoirí na focail a d’aimsigh siad féin a chur i gcomparáid leis na focail a bhí 
sa mhír.  

3. Féach: 
Leo Varadkar: is é an Taoiseach é. 
Micheál Martin: is é an Tánaiste é. 
Norma Foley: is Teachta Dála í agus is í an tAire Oideachais í. 
David Norris: is Seanadóir é.  
 
Oibríonn siad ar fad i dTeach Laighean.  

4. Caisleán Bhaile Átha Cliath.  
 

C: TUISCINT 
Féach an script.  
 
D: FEASACHT TEANGA 
1: Cruinneas gramadaí (an tuiseal ginideach uatha agus iolra) 

An tuiseal ginideach, uatha: 
Uachtarán (Éire):    Uachtarán na hÉireann 
Áras (an tUachtarán):    Áras an Uachtaráin  
Clog (an tSíocháin):    Clog na Síochána  
Comhaontú Aoine (an Céasadh):  Comhaontú Aoine an Chéasta 
i ndiaidh (an chuairt):    i ndiaidh na cuairte  
trasna (an pháirc):    trasna na páirce 
cúrsaí (an Úcráin):    cúrsaí na hÚcráine 
An tuiseal ginideach, iolra: 
Uachtarán (na Stáit Aontaithe):   Uachtarán na Stát Aontaithe  

Leabhar (na Cuairteoirí):   Leabhar na gCuairteoirí  
Amhrán (na Fianna):    Amhrán na bhFiann 

 
2: Cruinneas gramadaí (na horduimhreacha) 
Féach: 

  

  Uachtarán cathlán bliain uair 

1 an chéad Uachtarán chathlán  bhliain uair 

2-10 an dara, an tríú, an 

ceathrú, an cúigiú, an 

séú, an seachtú, an t-

ochtú, an naoú, an 

deichiú  

 

hUachtarán  

 

cathlán 

 

bliain  

 

huair  

 

3: Cruinneas gramadaí (na briathra) 
Féach:  
déan: a dhéanamh (an t-ainm briathartha) / dhein (leagan canúnach de ‘rinne’, aimsir chaite) 
sínigh: shínigh (aimsir chaite) / síníodh (saorbhriathar, aimsir chaite) 
seinn: seinneadh (saorbhriathar, aimsir chaite) 
taistil: thaistil (aimsir chaite) 
freastail: freastalóidh (aimsir fháistineach)  

 
Cumarsáid  
1: Caint 
Roinn an rang i ngrúpaí agus léigh trí na ceisteanna ar fad le bheith cinnte go dtuigeann na foghlaimeoirí 
iad. Tabhair tamall dóibh plé a dhéanamh ar na ceisteanna le chéile. Pléigh na smaointe a bhí ag na 
grúpaí ar fad tar éis tamaill.  
 
2: Scríobh 
Abair leo ansin alt gearr a scríobh faoi thuras Biden in Éirinn. Beidh sé cosúil leis an achoimre a scríobh 
siad faoi Tuiscint ach beidh orthu tuairimí a léiriú chomh maith an iarraidh seo.  

 
 


